
GOUVÈNÈ CUOMO PWOKLAME MWA OKTÒB LA MWA SANSIBILIZASYON SOU VYOLANS NAN KAY 

 

Gouvènè Andrew M. Cuomo pwoklame mwa Oktòb la Mwa Sansibilizasyon sou Vyolans nan Kay nan Eta 

New York, epi li ankouraje tout Nouyòkè patisipe nan kanpay Shine the Light on Domestic Violence ki fèt 

chak ane a nan mete koulè mòv sou yo mèkredi 16 oktòb la. 

 

“Eta New York pran angajman pou l bay viktim vyolans nan kay pwoteksyon ak jistis yo bezwen yo, epi 

garanti koupab yo ap pini kòrèkteman pou zak sanmanman yo komèt,” te deklare Gouvènè Cuomo. 

“Chwa mwa Oktòb kòm Mwa Sansibilizasyon sou Vyolans nan kay ak kanpay Shine the Light nou an ap 

chèche sansibilize moun plis sou sa Nouyòkè ka fè pou ede konbat vyolans nan kay epi ap voye di 

kominote yo sa pap tolere nan eta sa.” 

 

Nan tèt ansanm ak Office for the Prevention of Domestic Violence (OPDV) eta a, kanpay Shine the Light 

la ankouraje itilizasyon koulè mòv la – ki depi lontan asosye ak sansibilizasyon sou vyolans nan kay– nan 

diferan fason kreyatif pandan mwa Oktòb la pou sansibilize plis moun sou pwoblèm lan epi fè efò pou 

konbat li.  

 

Paregzanp, moniman ak bilding atravè eta a, tankou Niagara Falls, Syracuse University’s Hall of 

Languages, Schenectady City Hall, State University of New York’s Administration Building, Mid-Hudson 

Bridge, ak Times Square, inonde oubyen klere ak limyè mòv nan kad kanpay la.  

 

Direktè Egzekitif OPDV a, Gwen Wright, te di konsa, “Gouvènè Cuomo kanpe ak nou pou deklare gravite 

vyolans nan kay la lè li pwoklame mwa Oktòb la Mwa Sansibilizasyon sou Vyolans nan Kay nan Eta New 

York. Kanpay Shine the Light nou fè chak ane a bay plis soutyen pou moun ak kominote atravè eta a 

gratis oubyen pou yon ti kras lajan pou yo patisipe nan efò pou simaye sansibilizasyon sou kesyon an 

paske sansibilizasyon se yon eleman enpòtan nan prevansyon vyolans nan kay.” 

 

Plis pase 500 òganis atravè eta a, tankou otorite minisipal, tribinal yo, biznis prive, kolèj, òganizasyon ki 

pap fè pwofi, ajans polisye ak pwogram èd pou viktim krim, ap patisipe nan pwogram lan depi 2008. 

Anplis itilizasyon limyè mòv pou limen bildin ak lòt strikti, gwoup yo itilize mòv la nan diferan mannyè, 

tankou kreye yon riban mòv “living”, ki konpoze ak endividi ki pote mòv eki fotografye nan yon fòm 

konik; òganize yon chas sòsyè mòv; epi kwoke bandwòl ak distribiye braslè ak lòt materyèl ki gen mesaj 

sansibilizasyon ak enfòmasyon sou kote pou jwenn èd. 

 

Nou ankouraje òganis ak moun ki patisipe nan kanpay Shine the Light eta a swa nan mete ekleraj mòv 

oubyen nan mete koulè mòv sou yo nan dat 16 oktòb oubyen nenpòt ki lòt jou nan mwa pou yo voye 

foto yo bay opdvpurple@opdv.ny.gov pou OPDV ka pataje yo sou Facebook 

(www.facebook.com/nysdomesticviolence) ak Twitter (@NYSOPDV). Pale ak nou sou Twitter: 

#shinethelight. 

 

New York se sèl eta nan nasyon an ki genyen yon ajans egzekitif ki gen kòm grenn misyon pou l konbat 

ak anpeche vyolans nan kay. Depi lè li pran fonksyon, Gouvènè Cuomo fè ranfòsman repons onivo eta ak 

lokal fasa vyolans nan kay, yon krim ki afekte fanm ak timoun san mezi, vinn yon priyorite.  

 

Anba lidèchip Gouvènè a, eta a te vote yon pakèt lwa ki ekri pou ranfòse repons sistèm jistis penal la nan 

ka vyolans nan kay pandan tou li bay sivivan plis pwoteksyon pou yo ka koupe tout relasyon ak bouwo 

yo. Paregzanp, New York te kreye nouvo enfraksyon kriminèl vyolans familyal agrave, sa ki pèmèt moun 

kap aplike lawa sible nati residivis vyolans nan kay. 

 

Akize ki komèt sèten krim nivo enfraksyon epi gen yon premye kondanasyon pou yon move zak oubyen 

enfraksyon spesifik  kont yon fanmi oubyen yon manm fanmi an nan senk dènye ane yo ka kounye anba 

akizasyon krim grav. Jij yo kounye a oblije konsidere istwa ak itilizasyon posesyon zamafe, ak vyolasyon 

lòd pwoteksyon, lè y ap detèmine liberasyon sou kondisyon oubyen liberasyon akize ki anba akizasyon 

krim vyolans nan kay. 

 

Eta a pran sèten mezi pou abòde bezwen viktim vyolans nan kay yo genyen ki pa gen karaktè penal, 

tankou mande konpayi asirans, lè yo aprann vyolans nan kay la, pou pa mete lavi viktim lan andanje ak 

piblikasyon enfòmasyon konfidansyèl viktim lan bay bouwo a; epi anpeche bouwo ki anba yon òd 

pwoteksyon oubyen ki akize poutèt lanmò yon moun pran desizyon konsènan antèman oubyen 

aranjman nan simityè. 

 

Viktim vyolans nan kay ak vyòl ka chèche èd 24 sou 24 nan nimewo telefòn hotline gratis Eta New York 

la: 1-800-942-6906 oubyen 1-800-942-6908 (Lang Panyòl).  

 

Genyen tou pwogram nan tout eta a kap bay sèvis dirèk pou viktim vyolans nan kay ak atak vyòl, tankou 

èd sikolojik ak abri ijan pou viktim ak pitit yo. W ap jwenn enfòmasyon sou pwogram sa yo sou sitwèb 

New York State Against Domestic Violence lan: www.nyscadv.org, epi New York State Office of Victim 

Services (www.ovs.ny.gov) finanse tou 186 pwogram kap ede viktim krim atravè tout eta a. 

 

Office for the Prevention of Domestic Violence (www.opdv.ny.gov) gen responsablite pou l amelyore 

repons kominote onivo eta ak lokal pou vyolans nan kay. OPDV ofri konsèy bay pèsonèl Egzekitif sou 

politik ak lejislasyon; anime aktivite sansibilizasyon nan tout kominote yo epi fòme pwofesyonèl sou 

kijan pou rezoud vyolans nan kay nan yon pakèt domèn, tankou pwoteksyon timoun, aplikasyon lalwa ak 

swen sante. 

